
OD NICIEG (SVACIEG)
KA NECIJEM

REZIME

U radu se prezentira problem tranzicije u BiH. Ovaj rad interpretira uvje-
tovanost ekonomske tranzicije nizom izvanekonomskih pretpostavki koje
direktno ili posredno uti¢u na ekonomsku tranziciju u BiH.Svijest o svojini
(vlasnistvu) bitno profilira kvalitet i kvantitet opée tranzicije kao fenomena
makro-drus$tvenih promjena savremenoga doba.

ranzicija je zamasan i slozen drustveni proces. Iako je rijeC o savreme-

noj drustvenoj promjeni, ona nije pomodarstvo. Uz demokratizaciju,
liberalizaciju i globalizaciju ona je opée savremeno stremljenje
danas$njeg Covjecanstva. Neka od savremenih drustava tranziciju su ispoljila
kao prijelaz, druga kao preobrazaj (transpoziciju) a tre¢a kao transformaciju
(preobliku) autokratizma u demokraciju. Bez obzira na duZinu trajanja
tranzicije, na metode provodenja, tranzicija se dogodila i danas se dogada.
Na tranziciju u BiH bitno uti¢u unutrasnji problemi, profilira je
medunarodna zajednica a usporava/ubrzava, opstruira/inicira: politicko
naslijede i politicka savremenost, nacija i kosmopolitizam, ekonomska her-
metiziranost, nekriticko prihvatanje ideje sa Zapada kao da su apriori dobre,
te nepouzdano oslanjanje na domade ideje i pamet. Sve ovo, i drugo, ukazuje

da tranzicija u BiH pripada posebnom, i barem u Evropi, neadekvatnom,
nego jedinstvenom modelu. Stoga su u pravu svi koji tvrde da globalizacija
nema alternaciju za zemlje u tranziciji. Upravo zato $to su svjesni nuznosti
promjena i nedostatka izbora, zemlje u okruzenju, pa i sama BiH, plasiraju
ideje o vlastitoj sociokulturnoj (drzavnoj) zajednici kao: ekoloska drzava,
drzava otvorenog drustva, drzava multi faktora i sl.

Medutim, u Bosni i Hercegovini danas je kljuéni problem njena
nespremnost za tranziciju. To se, prije svega, odnosi na ekonomska pitanja,
podrazumijevajuéi u okviru toga sve ono $to determinira ekonomski razvoj
i sve ono $to je prirodni slijed uspjesnog ekonomskog razvoja.

Bitna determinanta ekonomskog razvoja BiH svakako je privatizacija. Na
putu ovog bitnog razvojnog algoritamskog koraka je zaustavljanje “prodaja po
svaku cijenu”, onemogudavanje tajkunizma i kriminala i, naravno, privodenje
privatizacije nekom razumnom vremenskom zavr$etku. U ovom trenutku
bosanskohercegovacko drustvo, izgleda, ima viSe spremnosti i za preobliku:
nacionalizam-kosmopolitizam ($to je bitna pretpostavka globalizacije), nego
za preobliku vlasnistva. Tradicija da je nesto drzavno ili drustveno je duga i
ukorijenjena. Cinjenica da oznake: drzavno i drustveno upuéuju na zaklju-
¢ak: nicije (svadije), snazi otpor privatnom vlasni$tvu. Pojedinac termine
niciji/svadiji semanticki tumacéi kao “i moje je”, ¢ime apsolutno eliminira
termin necije. Ako je ne$to necije, ono nedvojbeno ima vlasnika i antipod
je sintagmi “i moje je”. Ovakva dva opozitna stava bitno usporavaju proces
privatizacije u BiH. Jedna od, za svakog ekonomistu, neshvatljivih pojava
iniciranih distinkcijom nicije/svadije — necije nesumnjivo je “prodaja po
svaku cijenu”. Dogada se vjestacko formiranje prodajno-kupovnih okolnosti,
postupkom mesetarenja, da se prodaja obavi za samo jednu konvertibilnu
marku. Branioci teze “i moje je” ekonomsku logiku svode na banalnosti
Carsijskog cinizma “kad nije i moje, onda $to gore - to bolje”. Svaka drzava,
paiBiH, ima parametre da se ovome suprotstavi, ali i eksperti i agencije zasad
velike vrijednosti svode na samo jednu konvertibilnu marku. I ekonomski
laici lahko mogu zakljuditi da se u takvim slucajevima ne primjenjuju ni
elementarne ekonomske zakonitosti.

Kad se ovo ima na umu, onda je jasno zasto medunarodna zajednica s
toliko opreznosti investira u BiH (u 2004. samo oko 300 miliona eura), a
isti iznos predviden je i za 2005. godinu. Parametri: “nicije (svacije) — necije”
za razvijeni Zapad, koji ba$ u ovoj sferi vlasnistva ima vrlo bogata iskustva

(oni “necijim” proglasavaju ve¢ i poste, rudnike, zeljeznice. ..), izgleda, nista
ili vrlo malo zna¢i inflacija u BiH ispod 1%, pokrivenost svake vlastite
konvertibilne marke eurom. Njima mnogo vise znaci vlasnistvo (titular) pa
tek onda savremena tehnologija i zaposlenost. Dok se proces privatizacije
ne zavrsi, izgleda da ¢e i BiH i razvijeni Zapad biti zadovoljni zasad samo
lon-poslovima. Za njih jeftino, a za BiH dovoljno. I dok drugi razmisljaju
o ekonomizaciji (u$tedama), trzi$tu i naplatama, BiH se jo§ sama sapli¢e
u vlastitom lavirintu privatizacije. Apsurd je tim veéi $to se u privatizaciji
cjelovita imovina dijeli, cjepka pa i otuduje. Privatizaciji se dodaje restitucija
(povratak imovine izvornom vlasniku), pokretnoj i nepokretnoj imovini
novéana sredstva, jednom kapitalizirano se dokapitalizira, a katastarsko pravo
kori$¢enja proglasava se gruntovnim pravom (posebno nad imovinom BiH
u susjednim drzavama).

Poseban problem ekonomske tranzicije nicijeg (svadijeg) u neciji izrazen
je u oblasti infrastrukture u BiH. U postupku je privatizacija komunalnih
dobara (npr. vodovoda i sl.) $to su pravljena finansijskim sredstvima samo-
doprinosa gradana BiH. Prvi je problem u ¢injenici da drzava ne moze da
upravlja ovom infrastrukturom ako je privatnik njen vlasnik. Drugi problem
je kako se moze prodati nesto u cemu je kapital gradana iskupljen samodopri-
nosom, a da se ti isti gradani ne obestete. Govoriti istovremeno o najstabilnijoj
valuti u regiji tih istih gradana tada zvuci ironi¢no. Nije li i ovdje dobar
recept promjene vlasnicke strukture neposrednim (javnim) upisom dionica
investitorima u samodoprinos. Cini nam se da infrastrukcura u BiH nikako
ne bi smjela i¢i pod ste¢aj ili likvidaciju, ako ni zbog ¢ega drugog, onda zato
$to ona posluje sa unaprijed zadatim klijentima i vlastitim instrumentarijem
potrosnje svojih usluga (vodomjer, kalorimetar, broj ¢lanova domadéinstva...)
i pripada nuznim (neizostavnim) usluznim djelatnostima. Ipak, ovome treba
dodati i ¢injenicu da BiH nema razvijenu infrastrukturu (posebno putnu
mrezu) te da za uspje$nu ekonomiju to predstavlja limitirajudi faktor, a za
$to je, ipak, potreban svjez novac.

Promjena ekonomskih i drustvenih ciljeva rezultirat ¢e i promjenom
ideja, ali i obrnuto. Dosadasnja tranzicijska praksa u mnogim zemljama
pokazala je da ne postoji jedinstvena formula. Prototip ili modul je na
ekonomskom planu iluzija, jer svaka konkretna sredina ima i uspjesnosti i
nedostataka pa i zablude u promjeni vlasnicke strukture. Tipican primjer
istovremenog ispoljavanja progresa, manjkavosti i zablude u BiH je jos

nedovoljno razvijena svijest da je neophodan put promjene vlasnistva od
nicijeg (svacijeg) ka necijem, bez obzira na nedostatke, pogreske, otpore pa
i pokusaje korupcije, sabotaze tranzicije i kriminala.

Ta ekonomska nuznost u BiH je optereéena rigidnim interesima stranaka
i stranackih pojedinaca, jer i sama ekonomija u BiH jos se ne mozZe smatrati
slobodnom, ni trzi$nom, ni svjetskom, ni regionalnom; ali nasre¢u ni neka-
dasnjom dogovornom. Ekonomija u BiH je u tranzicijskoj fazi, s namjerom
da njome ovladaju ekonomske zakonitosti i ekonomski stru¢njaci, uz dnevnu
i trajnu potporu istinski pravne drzave s evropskim i svjetskim zakonima.
Usporavanje, pa i opstrukcija procesa promjene vlasnistva, te nepravilni al-
goritmi po kojima se to dogada, samo jos vi$e produzavaju ukupnu tranziciju
u BiH i agoniju ekonomskog oporavka. Visokoakumulativne, kao i firme
osiguranog profita niti jedna drzava ne prodaje, barem ne sve procente, ni
svojim drzavljanima niti strancima, pa to ne bi trebala raditi ni BiH. Ne
treba prihvatiti niti misljenje da uspje$no mogu biti privatizirane samo male i
srednje firme, ali ne i velike. One jesu adaptivnije i fleksibilnije ekonomskim
zahtjevima (promjenama), ali uspjesnost poslovanja ¢esto moze biti u korist
bas velikih. Sve upuduje da su i vlasnicki odnosi u BiH, pa i niz drugih losih
ekonomskih radnji rezultat proizvoljnosti i stihijnosti drzave nespremne za
tranziciju, jer se vlade i parlamenti nisu dogovarali s ekonomistima, jer nisu
dovoljno konsultovani ekonomski eksperti, jer je ¢esto zapostavljena domaca
ekonomska misao. BiH ima iskusne i dobre ekonomske stru¢njake i sigurno
je da oni znaju razlikovati dobre od lo$ih ekonomskih poteza, te trasirati
pouzdan i uspjesan put i pravac za izlazak iz svih bosanskohercegovackih
ekonomskih poteskoca. Pitanje vlasni$tva (i upravljanja) imovinom samo je
jedan od aksioma ekonomskog razvoja Bosne i Hercegovine

ABSTRACT

This paper sets out the problems of transition in Bosnia and Herzegovina,
interpreting the dependence of economic transition through a range of non-
economic assumptions that directly or indirectly impact on the country’s
economic transition. The notion of ownership is crucial to the quality and
quantity of general transition as a phenomenon of the macro-social changes
of the modern age.

